Сухани ифтитоњии Файзода Р.Н.  дар  љаласаи 3  муколамаи иљтимої


Хонумҳо ва ҷанобон!
 Њозирини гиромї,
	Ќайд кардан љоиз аст, ки мањз тавассути сиёсати имрўзаи Њукумати Љумњурии Тољикистон барномаву лоињањои зиёди созмонњои байналмиллал љињати дастгирии моддиву маънавии табаќањои ниёзманди  ањолї дар амал татбиќ шуда  истодаанд. 
 	Бо маќсади таќвият бахшидан ба сифат ва миќдори хизматрасонињо, таъмини њифзи иљтимоии ањолї  Њукумати Љумњурии Тољикистон  тадбирњои зиёде андешида истодааст. 	Ҳоло ҷараёни ҳамгироии дар ҷаҳон вусъатёбанда ба умумӣ гардидани масъалаҳои рушди иҷтимоӣ ва тақвияти вобастагии мутақобилаи иқтисодии давлатҳо мусоидат менамояд. Ин ҷараён ҳамзамон ба мамлакатҳо ва давлатҳои таракқиёбандаи дар давраи гузариш қарордошта таъсири манфӣ низ мерасонад. Бинобар ин ба ақидаи мо дар ҷараёни ин зуҳурот бояд сиёсати мақсадноку дурандешонаи иҷтимоӣ чи дар сатҳи миллӣ ва чи дар сатҳи байналхалқӣ муқаррар карда шавад.
	Дар натиҷаи тадбирҳои Ҳукумати Ҷумҳурии Тоҷикистон дар бобати беҳтар сохтани вазъи соҳаҳои асосии иқтисодиёт комёбиҳои муайян ба даст омаданд. Ҳаҷми истеҳсоли мол қариб дар ҳамаи соҳаҳои истеҳсолоти моддӣ меафзояд. Бо вуҷуди ин паст кардани сатњи камбизоати яке аз ҳадафҳои муҳимтарини сиёсати Њукумати Љумњурии Тољикистон аст.
	 Мо ба хубӣ мефаҳмем, ки масъалаи камбизоатї доманадор аст ва онро якҷоя, бо роҳи истифодаи сармоя ба манфиати инсон, гузоштани маблағ барои зиёд намудани истеҳсоли мол, расондани кӯмак ба гурӯҳҳои камбизоати аҳолӣ, зиёд намудани хароҷоти буҷети давлат барои қонеъ гардондани эҳтиёҷоти асосии иҷтимоӣ, ҳимояи иҷтимоии аҳолӣ ҳал кардан мумкин аст.
	Дар Љумњурии Тољикистон мувофиқи меъёрҳои байналхалқӣ силсилаи ҳуҷҷатҳое қабул шудаанд, ки мақсади онҳо расондани кӯмак ба нафақахӯрон ва ҳимояи гурӯҳҳои мӯҳтоҷи аҳолӣ аз таъсири оқибати ногувори иҷтимоии мебошад.  
 	Њукумати Љумњурии Тољикистон тараққиёти босуботи иқтисодӣ таваҷҷӯҳи аввалиндараҷаро ба таъмини аҳолӣ бо кор ва ба назар гирифтани омили инсониро ҳамчун ҷузъи аввалиндараҷаи ҷараёни ташаккули ҷомеа мењисобад.  
	Бо вуҷуди ин Ҳукумат барои бо кор таъмин намудани аҳолии мамлакат ва пешгирии бекорӣ,  паст кардани камбизоатиро   хусусан дар деҳот силсилаи тадбирҳои самарабахш меандешад.
Дуруст аст, ки масъалаҳои  Љумњурии Тоҷикистон, аз ҷумла масъалаҳои иҷтимоии онро асосан худи халқи тоҷик ҳал хоҳад кард. Бо вуҷуди ин дар шароити ба масъалаи умумӣ табдил ёфтани низоми сиёсию иқтисодии мамлакат ташкилотњои байналмилали њиссаи худро мегузоранд . 
	Бо қаноатмандӣ қайд карданиам, ки Ҳукумати Љумњурии Тољикистон барои рушди устувори иљтимоию иќтисодии мамлакат санадњои меъёрию њуќуќи, барномањо ва стратегияњоро дар соњаи мењнат, шуѓли ањолї, њифзи иљтимої ќабул намудааст, ки «Барномаи њамкорї байни шарикони сетарафаи Љумњурии Тољикистон ва Ташкилоти байналмилалии мењнат оид ба мењнати арзанда  барои солњои 2015-2017»  яке аз онњо ба шумор меравад.
  	Татбиќи Барнома барои ноил шудан ба њадафњои Стратегияи милли рушди  Љумњурии Тољикистон ва Њадафњои рушди њазорсола ва дигар барномањои соњавї мусоидат хоњад кард.
	Дар Љумњурии Тољикистон низоми умумии њифзи иљтимої муќаррар гардидааст. Ба њифзи иљтимої ќариб 48 фоизи буљети љумњриявї рост меояд, ки аксари ањолї  аз кўмакпулии суѓуртаи иљтимої бархўрдор мегарданд. Гарчанде, ки муколамаи иљтимої барои Љумњурии Тољикистон мањфуми нав бошад њам  барои ташаккул ёфтани сиёсати иљтимоию иќтисодї ва таъсис додани муносибатњои солими мењнатиро пурра эътироф мекунад.
	Мустањкам намудани механизми миллии сетарафа ва дутарафаи муколамаи иљтимої, аз љумла ба воситаи таќвияти иќтидори ташкилотњои иттифоќњои касаба ва корфармоён оид ба самаранок анљом додани муколамаи иљтимої дар њама самтњои мегардад.
    	Умед аст, раванди муколамаи иљтимої дар Љумњурии Тољикистон  барои таъмини њифзи иљтимої ва пешравии соњњањои иљтимоии ањолї  заминаи хубе мегузорад.
Ба таваҷҷӯҳатон ташаккур.

